
					ఈ పుట అచ్చుదిద్దబడ్డది
ప్ర - “నేను రైలెక్కలేదు” అని రాసేశాను నాన్నా.  

తం - ఇంకేమీ రాయలేదూ? 

ప్ర - “మూడోక్లాసులో రొండేళ్ళు ప్రయాణం చేసితిని” అని కూడా రాశాను నాన్నా!

ఒక నాటకం ఆడుతూన్న సందర్భంలో,  

భీముడు - (సహదేవుడితో) తమ్ముడా చూచెదవేమి? 

సహదేవుడు - (ప్రాంప్టర్ని వినిపించుగోక) అన్నయ్యా చూచుటలేదూ!  

ప్రాంప్టరు! (కోపంవచ్చి గట్టిగా) వినిమాత్రం ఏడిశావూ! ఇందాకణ్ణించి ఛస్తూంటేను! 

స - (ప్రాంప్టరుతో) చీ! పేలకూ! 

ప్రాం - ఊరుకో నా నామాట వినిపించుకోక నీ తాతల్లాంటి వాళ్ళు మారుపేరు పెట్టించుగున్నారూ!

శ్రీరాములు - ప్రయత్నించినా ఆనవాలు పట్టలేమోయ్. ఆ బ్రాహ్మణ

పుని స్త్రీలిద్దరికీ తేడా బొత్తిగా తెలియడంలేదు నాకు. 

పిచ్చెయ్య - బ్రాహ్మణ కర్మ ధర్మానుసారం కొన్నాళ్ళకి తెలియచ్చు. 

శ్రీ - అదా! ఎంత కర్కోటకుడవ్!  

పి - మళ్ళీ కొన్నాళ్ళకి తెలియకపోవచ్చు 

శ్రీ - మరే. అప్పుడు ముగ్గురుంటారు. 

పి - ముగ్గురేమిటి? 

శ్రీ - నువ్వోమరీ!

రుక్కమ్మ - బతికుండిమాత్రం నన్ను ఏం సుఖపెట్టి ఏడిశారండీ! చెప్పుగుంటే సిగ్గుగాని, సోమమ్మగారూ! రాత్రి ఒంటిగంటేసిం తరవాత ఇల్లు వెతుక్కుంటూ వచ్చేవారు. 

సో - మరేనమ్మా. ఎవరెరగనిదిదీ! ఆయన ఎక్కడ అణగారిపోయారో అని మీకు ఊరికే దుద్దగాఉండి మీరు ఎంతో అంత ఇదయేవారు.  

రు - ఇప్పుడు - నాగతి ఇల్లా కడుక్కుపోయిందన్న మాటగాని, ఆ దుద్దలేదు, సోమమ్మగారు, మీ ధర్మమా అంటూ!

పాలరాజు - విన్నారా శివయ్యగారు! నాయీడున మానాన్న సరిగ్గా నాకుమల్లేనే ఉండేవాడుట. 

శి - ఎవరాఅన్నది? 

పా - మా అమ్మ కనుక్కుంటే తెలిసిందిట. 

శి - పోయినవాళ్ళని గురించి పోకిరీమాటలాడితే నీకొచ్చిన లాభం ఏమిటని ఎవడేనా నవ్విపోయేరుగనకా, నోరుమూసుగూరుకో ఈపాటి!

కామేశ్వరరావు - సత్తెన్నా! ఏమిటి విశేషాలు? 


స - అన్నీ సశేషాలే. సూరన్న ఉత్తరం రాశాడు.

భమిడిపాటి కామేశ్వరరావు రచనలు - 1

		 ఈ పేజీలో చివరి మార్పు 21 జూన్ 2020న 05:30కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

